
Annwyl Gydweithwyr

Hoffem dynnu eich sylw at y polisi cenedlaethol newydd ar adrodd a rheoli
digwyddiadau diogelwch cleifion.

Cafodd y polisi hwn ei ddatblygu gan gyn Uned Gyflawni GIG Cymru (sydd
bellach yn rhan o Weithrediaeth GIG Cymru) drwy gyfres o weithdai
ymgynghori ar ddiwedd 2022, ac mae’n cyflawni cam gweithredu 4 o
Fframwaith Ansawdd a Diogelwch y GIG | LLYW.CYMRU.

O ganlyniad i adborth a gafwyd yn ystod yr ymgynghoriad, mae’r polisi
newydd yn uno polisi Llywodraeth Cymru a chanllawiau gweithredu’r Uned
Gyflawni. Mae’n disodli polisi Digwyddiadau Diogelwch Cleifion Llywodraeth
Cymru, Mai 2021, a chanllawiau gweithredu’r Uned Gyflawni, Mehefin 2021.
Mae’r polisi'n amlinellu sawl newid allweddol, er enghraifft mae sefydlu
system i ddadansoddi data digwyddiadau fesul thema wedi’i ddisodli gan
gynlluniau i gyflawni dadansoddiad thematig ar lefel genedlaethol gan
ddefnyddio’r System Rheoli Pryderon Unwaith i Gymru.

Mae adrodd am ddigwyddiadau a rhannu’r hyn a ddysgwyd yn mynd law yn
llaw i helpu i wella ansawdd a diogelwch gofal cleifion, sef un o ddyheadau
Cymru lachach. Mae’r polisi diwygiedig hwn yn grymuso sefydliadau i gymryd
perchnogaeth a bod yn atebol am roi gwybod am ddigwyddiadau a’u rheoli, ac
yn amlinellu disgwyliadau clir ar gyfer adrodd am ddigwyddiadau diogelwch
cleifion ar draws GIG Cymru.

Rydym yn disgwyl i sefydliadau GIG Cymru gadarnhau’r polisi cenedlaethol
diwygiedig hwn drwy eu prosesau llywodraethu mewnol yn ystod Ch1l
2023/24. Gallwch weld y polisi diwygiedig a’r dogfennau ategol drwy ddilyn y
ddolen isod, a dylid eu defnyddio yn syth.

Perfformiad a Sicrwydd — Gweithrediaeth GIG Cymru

Bydd y ffurflenni Digwyddiad Adroddadwy Cenedlaethol (NRI) yn cael eu
diweddaru i helpu i wella ansawdd yr wybodaeth sy’n cael ei derbyn gan


https://www.llyw.cymru/fframwaith-ansawdd-diogelwch-y-gig
https://gweithrediaeth.gig.cymru/perfformiad-a-sicrwydd/

Weithrediaeth GIG Cymru a chefnogi dadansoddiad mwy thematig o
ganlyniadau’r ymchwiliad.

Hoffem ddiolch i’r holl randdeiliaid allweddol a chydweithwyr Gweithrediaeth
GIG Cymru sydd wedi bod yn rhan o ddatblygu’r polisi a’r dogfennau ategol.

